
੧.ਜਦੋਂ ਖੁੱਲ ਗਈ ਹੁਸਨ ਪਟਾਰੀ,

ਪ੍ਰੇਮ ਨੇ ਸਰੂਪ ਧਾਰਿਆ। 



੨.ਤੇਰੇ ਨਾਲ ਦੇ ਤੁਰੇ ਸਭ ਜਾਂਦੇ,

ਤੈਨੂੰ ਕਿਸੇ ਸੱਦਿਆ ਨਹੀਂ? 



੩.ਸਚ ਸਾਰਿਆਂ ਦੁਖਾਂ ਦਾ ਦਾਰੂ,

ਝੂਠ ਦੇ ਤੇ ਪੈਰ ਹੀ ਨਹੀਂ।



੪.ਜੇ ਨਿਰਾਸ਼ ਤੂੰ ਕਦੇ ਨਾ ਹੋਵੇਂ, 

ਰੱਬ ਨੂੰ ਵੀ ਲੱਭ ਲਏਂਗਾ।



੫.ਛਡ ਦੇਈਂ ਨਾ ਤਲਾਸ਼ ਦਾ ਪੱਲਾ,

ਸੱਚ ਤੇ ਗੁਆਚਦਾ ਨਹੀਂ। 



੬.ਝੂਠ ਕੰਬਦਾ ਖੁੱਡੀਂ ਛਿਪ ਜਾਵੇ,

ਚੰਦ ਜਦੋਂ ਸਚ ਦਾ ਚੜ੍ਹੇ।



੭.ਤੇਰੇ ਪਿਆਰ ਤੇ ਮਿਲਾਪ ਦੀਆਂ ਘੜੀਆਂ,

ਮੁੜ ਮੁੜ ਯਾਦ ਆਂਦੀਆਂ।



੮.ਤੇਰੇ ਨਾਮ ਦੀ ਯਾਦ ਨਾ ਭੁੱਲੇ,

ਸਚ ਦੇ ਕਪਾਟ ਖੋਲ੍ਹ ਦੇ। 



੯.ਨਾਮ ਯਾਦ ਤੇ ਸਚਾਈ ਤਿੰਨੇ,

ਬੰਦੇ ਨੂੰ ਸੁਰਾਹੇ ਪਾਉਂਦੇ।

